ԱՄՓՈՓԱԹԵՐԹ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2142-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1․ Ներքին գործերի նախարարություն
	28.08.2024թ․

	
	43/6/150047-24

	Առաջարկվում է նախագծի 1-ին կետի 3-րդ ենթակետում «Ինքնաշխատ» բառից առաջ լրացնել «օրենսդրությամբ սահմանված կարգով» բառերը՝ հաշվի առնելով ՀՀ կառավարության 2015 թվականի օգոստոսի 31-ի թիվ 1093-Ն որոշմամբ հաստատված Հավելված 1-ի 9-րդ կետը (պետական մարմինների տնօրինության տակ գտնվող ցանկացած տվյալների բազայի հետ միացումն իրականացվում է բացառապես օպերատորի միջոցով):

	Ընդունվել է։
Նախագիծը խմբագրվել է։

 

	2․ Կրթության, գիտության, մշակույթի և սպորտի նախարարություն
	26․08․2024թ․

	
	01/9.3.3/25519-2024

	Կրթության, գիտության, մշակույթի և սպորտի նախարարությունը Հայաստանի Հանրապետության կառավարության 2021 թվականի դեկտեմբերի 23-ի թիվ 2142-Ն որոշման մեջ փոփոխություններ և լրացումներ կատարելու մասին կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է ի գիտություն։

	[bookmark: _GoBack]3․ Ֆինանսների նախարարություն
	18․09․2024թ․

	
	01/11-1/18328-2024

	ՀՀ ֆինանսների նախարարությունն ուսումնասիրել է Հայաստանի Հանրապետության Կառավարության 2021 թվականի դեկտեմբերի 23-ի թիվ 2142-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծը և հայտնում է, որ բովանդակային առումով առաջարկություններ չունի՝ պայմանով, որ նախագծով առաջարկվող փոփոխությունները լրացուցիչ ֆինանսական միջոցների պահանջ չեն առաջացնի: Միևնույն ժամանակ, անհրաժեշտ է շտկել առկա տեխնիկական վրիպակը՝ նախագծի 2-րդ կետում «հրամանն ուժի մեջ է մտնում» բառերը փոխարինելով «որոշումն ուժի մեջ է մտնում» բառերով։
	Ընդունվել է։
Նախագիծը խմբագրվել է։

	Իրավական ակտերի նախագծերի հրապարակման միասնական կայք /e-draft/
/ժամկետ՝ 02․09․2024-17․09․2024/
	

	Առաջարկություններ չկան։
	Ընդունվել է ի գիտություն։

	4. Արդարադատության նախարարություն
	21․10․2024թ․

	
	01/27.1/42186-2024

	 1․ «Հայաստանի Հանրապետության կառավարության 2021 թվականի դեկտեմբերի 23-ի թիվ 2142-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) 1-ին կետի 5-րդ ենթակետի «ե» պարբերության համաձայն՝ կրթության վերաբերյալ տվյալներում լրացվում է դրույթ. «ե․ 2-րդ ենթակետի զ․ պարբերությունում «դիպլոմի համար» բառերից հետո լրացնել «, պետական քննական հանձնաժողովի որոշման ամսաթիվ» բառերը․»:
«Անձնական տվյալների պաշտպանության մասին» օրենքի 5-րդ հոդվածի 1-ից 3-րդ մասերի համաձայն՝ տվյալների մշակումը պետք է հետապնդի օրինական նպատակ, դրան հասնելու միջոցները պետք է լինեն պիտանի, անհրաժեշտ և չափավոր: Անձնական տվյալներ մշակողը պարտավոր է անձնական տվյալները մշակել այն նվազագույն քանակով, որն անհրաժեշտ է օրինական նպատակներին հասնելու համար: Արգելվում է այնպիսի անձնական տվյալների մշակումը, որոնք անհրաժեշտ չեն տվյալները մշակելու նպատակի համար կամ անհամատեղելի են դրա հետ:
Այդ առումով կարծում ենք, որ վերոնշյալ պահանջը չի բխում 
օրենքով սահմանված համաչափության սկզբունքից, ուստի վերոնշյալ դրույթն անհրաժեշտ է վերանայել:

	Չի ընդունվել։
Սույն առաջարկը պայմանավորված է այն հանգամանքով, որ պետական քննական հանձնաժողովի որոշման և դիպլոմի տրման միջև ընկած ժամանակահատվածը կարող է երկար լինել, ինչը կխոչնդոտի բուժաշխատողին տրամադրվող հավաստագրի ժամկետի ճիշտ հաշվարկմանը։ Նման ձևակերպում նախատեսված է նաև ՀՀ առողջապահության նախարարի 2022 թվականի մայիսի 13-ի թիվ 20-Ն հրամանի հավելվածի 16-րդ կետում, ըստ որի՝ 
16․ Հավաստագրերը տրամադրվում են հինգ տարի ժամկետով։ Ընդ որում, առաջին անգամ մասնագիտական գործունեության հավաստագիր տրամադրվում է` ավագ բուժաշխատողների դեպքում` բարձրագույն և հետբուհական մասնագիտական կրթության և որակավորման փաստը հավաստող պետական քննական հանձնաժողովի որոշման ընդունման պահից հաշված` 5 տարի ժամկետով, իսկ միջին բուժաշխատողների դեպքում` նախնական մասնագիտական (արհեստագործական) կամ միջին մասնագիտական կրթության և որակավորման փաստը հավաստող պետական քննական հանձնաժողովի որոշման ընդունման պահից հաշված՝ 5 տարի ժամկետով:։ 

	2. Նախագծի 2-րդ կետի 1-ին ենթակետում «5-րդ կետի զ․և է․ ենթակետերի, 9-րդ կետով» բառերն անհրաժեշտ է փոխարինել «1-ին կետի 5-րդ ենթակետի զ․և է․ ենթակետերի, 9-րդ ենթակետով» բառերով, իսկ 2-րդ ենթակետում «9-րդ կետով» բառերը փոխարինել «1-ին կետի 9-րդ ենթակետով» բառերով:

	Ընդունվել է։
Նախագիծը խմբագրվել է։

	3. Նախագծի 1-ին կետի 9-րդ ենթակետը նախատեսում է բուժաշխատողների ռեգիստրում առկա որոշակի անձնական տվյալների հրապարակում (հանրությանը հասանելիության տրամադրում), որը «Անձնական տվյալների պաշտպանության մասին» ՀՀ օրենքի (այսուհետ՝ ԱՏՊ օրենք) իմաստով համարվում է անձնական տվյալների մշակում (3-րդ հոդվածի 1-ին կետի 2-3-րդ ենթակետեր): Հիշյալ դրույթի կապակցությամբ հարկ է նշել, որ ԱՏՊ օրենքի 4-րդ հոդվածով նախատեսված անձնական տվյալների մշակման օրինականության սկզբունքի համաձայն՝ ցանկացած անձնական տվյալ պետք է մշակվի օրինական (օրենքով նախատեսված, իրավունքին չհակասող) և որոշակի (հստակ սահմանված, կոնկրետ) նպատակներով, որից հետևում է, որ անձնական տվյալներն արգելվում է մշակել ընդհանուր բնույթի, ընդհանրական կամ անսահմանափակ նպատակներով:
Մինչդեռ, պետք է նշել, որ Նախագծի 1-ին կետի 9-րդ ենթակետը չի սահմանում բուժաշխատողների ռեգիստրում առկա որոշակի անձնական տվյալների հրապարակման (հանրությանը հասանելիության տրամադրման) որոշակի նպատակը/ները, որը հնարավոր չէ վերհանել նաև «Բնակչության բժշկական օգնության և սպասարկման մասին» ՀՀ օրենքի 9-րդ հոդվածի 1-ին մասի բովանդակությունից: Ուստի, անհրաժեշտ է Նախագծով նախատեսել ռեգիստրում առկա որոշակի տեղեկություններին հանրությանը հասանելիություն տրամադրելու (հրապարակելու) հստակ նպատակ/ներ։
	Ընդունվել է։
Նախագիծը խմբագրվել է։



